
ҚАЗАҚСТАН РЕСПУБЛИКАСЫНЫҢ 
ЗАҢЫ

Қазақстан Республикасының кейбір заңнамалық актілеріне баламалы энергия көздерін дамыту мәселелері бойынша өзгерістер мен толықтырулар енгізу туралы


1-бап. Қазақстан Республикасының мына заңнамалық актілеріне өзгерістер мен толықтырулар енгізілсін:
1. Қазақстан Республикасының Жер кодексіне:
48-баптың 1-тармағының 11) тармақшасы мынадай редакцияда жазылсын:
«11) теміржол, автомобиль, теңіз және ішкі су, әуе, құбыржолы көлігінің мұқтажы үшін, энергетика мен байланыс мұқтажы үшін, оның ішінде осы Кодекстің 119-бабына сәйкес ұялы, спутниктік байланыс жабдығына арналған антенна-діңгекті құрылысжайларды және (немесе) тіреуіштерді жаңартылған энергия көздерін пайдалану объектілерін салу үшін, сондай-ақ мемлекеттік маңызы бар өзге де объектілерді салу үшін;»
2. «Электр энергетикасы туралы» Қазақстан Республикасының Заңына:
1) 1-бапта:
2-3) тармақшасы мынадай редакцияда жазылсын:
«2-3) бірыңғай сатып алушы – осы Заңда көзделген тәртіппен электр қуатының әзірлігін ұстап тұру бойынша көрсетілетін қызметті, электр энергиясын жинақтау жүйесі қуатының қолжетімді болуы бойынша қызметті орталықтандырылған сатып алуды және электр қуатының жүктеме көтеруге әзірлігін қамтамасыз ету бойынша орталықтандырылған қызмет көрсетуді жүзеге асыратын, уәкілетті орган айқындайтын заңды тұлға;»;
31-6) тармақшасы мынадай редакцияда жазылсын:
«31-6) электр қуатының нарығы – энергия өндіруші ұйымдардың генерациялайтын жабдықты электр энергиясын өндіруге, жинақтауға, сақтауға әзірлігі жағдайында ұстап тұруға, бұрыннан бар өндірістік активтерді жаңартуға, ұстап тұруға, реконструкциялауға және техникалық қайта жарақтандыруға, сондай-ақ оларды құруға байланысты электр энергиясының көтерме сауда нарығы субъектілері мен электр энергиясын жинақтау жүйелерін салу бойынша аукциондық сауда-саттықтың жеңімпаздары болып табылатын электр энергиясын жинақтау жүйелерінің операторларының арасындағы өзара 
қарым-қатынастар жүйесі;»;
мынадай мазмұндағы 31-10), 31-11) және 31-12) тармақшалармен толықтырылсын:
«31-10) электр энергиясын жинақтау жүйесі қуатының қолжетімді болуы үшін көрсетілетін қызмет – электр энергиясын жинақтау жүйесінің операторы бірыңғай сатып алушыға электр энергиясын жинақтау жүйесінің жүктемені көтеруге әзірлігін ұстап тұру үшін көрсететін қызмет;
31-11) электр энергиясын жинақтау жүйесінің қуат қолжетімділігі бойынша қызмет көрсету тарифі – уәкілетті мемлекеттік статистика органы айқындайтын инфляция деңгейіне немесе Қазақстан Республикасының Ұлттық Банкі белгілеген ұлттық валютаның шетел валюталарына айырбас бағамының өзгерісіне сәйкес жыл сайын индекстеуге жататын және тарифтің құрамына капиталдық шығындардың және жоба шеңберінде тартылған қарыздар бойынша сыйақылардың өтемі, инвестицияланған капиталдың рентабельділік нормасы, сондай-ақ операциялық шығындар кіретін, энергия сақтау жүйелерін салу жобаларын іріктеу жөніндегі аукциондық саудалардың қорытындысы бойынша айқындалатын және 15 (он бес) жылға тең мерзімге белгіленетін тариф;
31-12) электр энергиясын жинақтау жүйелерін салуға арналған жобаларды іріктеу бойынша аукциондық сауда-саттық – аукциондық сауда-саттықты ұйымдастырушы электрондық жүйеде ұйымдастыратын және өткізетін, электр энергиясын жинақтау жүйелерін салу жөніндегі жобаларды іріктеуге және электр энергиясын жинақтау жүйесі қуатының қолжетімді болуы үшін көрсетілетін қызметке олардың жеке тарифтерін айқындауға бағытталған процесс;»;
33) тармақша мынадай редакцияда жазылсын:
«33) электр энергиясының көтерме сауда нарығының субъектілері – энергия өндіруші, энергия беруші, энергиямен жабдықтаушы ұйымдар, жаңартылған энергия көздерін пайдаланатын энергия өндіруші ұйымдар, қайталама энергетикалық ресурстарды пайдаланатын энергия өндіруші ұйымдар, қалдықтарды энергетикалық кәдеге жаратуды пайдаланатын энергия өндіруші ұйымдар, электр энергиясын тұтынушылар, жүйелік оператор қалыптастыратын электр энергиясының көтерме сауда нарығы субъектілерінің тізбесіне енгізілген цифрлық майнерлер, гибридті топтар әкімшілері және электр энергиясын жинақтау жүйесінің операторлары, сондай-ақ жүйелік оператор, орталықтандырылған сауда нарығының операторы және электр энергиясын бірыңғай сатып алушы;»;
мынадай мазмұндағы 53), 54), 55) және 56) тармақшалармен толықтырылсын:
«53) электр энергиясын жинақтау жүйесі – электр энергиясын жинақтауға, сақтауға және беруге арналған, басқарудың автоматтандырылған жүйесі бар электр қондырғысы, оны пайдалану үшін технологиялық тұрғыдан қажетті, онымен өзара байланысты құрысжайлар мен инфрақұрылым;
54) электр энергиясын жинақтау жүйесінің операторы – электр энергиясын жинақтау жүйесін иеленетін және басқаратын заңды тұлға;
55) электр энергиясы бағаларының арбитражы – уәкілетті органның электр энергиясын жинақтау жүйелерінің операторлары үшін сатудың шекті бағасын, сондай-ақ олардың электр энергиясын сатып алу және сату бағалары арасындағы шекті айырмашылықты белгілеуі. Осы ұғымды электр энергиясын жинақтау жүйелерін салуға арналған жобаларды іріктеу бойынша аукциондық сауда-саттықтан тыс пайдалануға берілген электр энергиясын жинақтау жүйелерінің операторларына қатысты қолданылады;
56) электр энергиясын жинақтау жүйесін пайдаланатын субъект – энергия өндіруші ұйымдар, жүйелік оператор қалыптастыратын электр энергиясының көтерме сауда нарығы субъектілерінің тізбесіне енгізілген жаңартылған энергия көздерін пайдаланатын энергия өндіруші ұйымдар, электр энергиясын тұтынушылар, цифрлық майнерлер, сондай-ақ электр энергиясын жинақтау жүйесін өз мұқтаждары, сондай-ақ көтерме және теңгерімдеуші нарыққа, жүйелік және қосалқы қызметтер нарығында міндеттемелерді орындау және оған қатысу үшін пайдаланатын заңды тұлғалар;»;
2) 5-бапта: 
70-1) және 70-2) тармақшалары мынадай редакцияда жазылсын:
«70-1) электр энергиясына арналған шекті тарифтерді және электр энергиясы бағаларының арбитражын бекітеді;
70-2) электр қуатының әзірлігін ұстап тұру бойынша көрсетілетін қызметтерге шекті тарифтерді және электр энергиясын жинақтау жүйесі қуатының қолжетімді болуы үшін көрсетілетін қызметке тарифті бекітеді;»;
70-11) тармақшасы мынадай редакцияда жазылсын:
«70-11) бірыңғай сатып алушы пайдалануға жаңадан берілетін генерациялайтын қондырғыларды салуға арналған тендерлер жеңімпаздарымен жасасатын электр қуатының әзірлігін ұстап тұру бойынша көрсетілетін қызметті сатып алу туралы шарттар үшін электр қуатының әзірлігін ұстап тұру бойынша көрсетілетін қызметке арналған жеке тарифтерді, электр қуатының әзірлігін ұстап тұру бойынша көрсетілетін қызметтің көлемдерін және оны сатып алу мерзімдерін белгілейді және электр энергиясын жинақтау жүйелерін салуға арналаған жобаларды іріктеу бойынша аукциондық сауда-саттықты ұйымдастыру және өткізу тәртібін айқындайды;»;
3) 9-3-баптың 3-тармағы мынадай редакцияда жазылсын:
«3. Техникалық регламенттерде белгіленген талаптарға сәйкестiгi растауға жататын электр станцияларының, электр желiлерiнiң жабдығын, тұтынушылардың қондырғыларын және электр энергиясын жинақтау жүйелерін сәйкестiктi растау саласындағы құжатсыз пайдалануға беруге жол берiлмейдi.»;
4) 10-бапта:
1-тармақтың 13) тармақшасы мынадай редакцияда жазылсын:
«13) электр станцияларының, шағын станциялардың негiзгi жабдығын, электр беру желiлерiн, релелiк қорғау және аварияға қарсы автоматика құрылғыларын, технологиялық басқару жүйелерiн, электр энергиясын жинақтау жүйелерін жөндеуге алып шығуды келiседi;»;
4-тармақтың 1) тармақшасы мынадай редакцияда жазылсын:
«1) электр энергиясын сатып алу-сату, беру, электр қуатын реттеу, электр энергиясын өндiру-тұтынуды теңгерiмдеу шарттарының талаптарын iске асыратын Қазақстан Республикасының бiрыңғай электр энергетикалық жүйесiнде электр энергиясын өндiру, жинақтау, беру және тұтыну режимдерiн басқарудан;»;
5) 10-3-баптың 2-тармағы: 
мынадай мазмұндағы 1-1) тармақшасымен толықтырылсын:
«1-1) электр энергиясын жинақтау жүйелерінің салуға арналған жобаларды іріктеу бойынша аукциондық сауда-саттық жеңімпазымен осы Заңның 
1-бабының 31-11) тармақшасында көрсетілген мерзімге электр энергиясын жинақтау жүйесі қуатының қолжетімді болуы үшін көрсетілетін қызметті сатып алу туралы шарттар жасасады;»;
мынадай мазмұндағы 3-1) тармақшасымен толықтырылсын:
«3-1) электр энергиясын жинақтау жүйесі қуатының қолжетімді болуы үшін көрсетілетін қызметті электр энергиясын жинақтау жүйесі қуатының қолжетімді болуы үшін көрсетілетін қызметті сатып алу туралы шартқа сәйкес сатып алады;»;
мынадай мазмұндағы 8-1) тармақшасымен толықтырылсын:
«8-1) электр қуатының жүктемені көтеруге әзірлігін қамтамасыз ету бойынша көрсетілетін қызметтің бағасын алдағы жылға есептеу кезінде электр энергиясын жинақтау жүйесі қуатының қолжетімді болуы үшін көрсетілетін қызметті сатып алуға арналған шығындарды ескереді;»;
6) 11-бап мынадай редакцияда жазылсын:
«11-бап. Орталықтандырылған оралымды-диспетчерлiк басқаруды жүзеге асыру кезiндегi электр энергиясын өндiру, жинақтау, беру және тұтыну режимi жөнiндегi өкiмдер 
1. Жүйелiк оператордың орталықтандырылған оралымды-диспетчерлiк басқару кезiндегi электр энергиясын өндiру, жинақтау, беру және тұтыну режимдерi жөнiндегi өкiмдерi электр энергиясы көтерме сауда нарығының барлық субъектiсі орындауы үшiн мiндеттi.
 2. Жүйелiк оператор электр энергиясын өндiру, жинақтау, беру және тұтыну режимi жөнiндегi жедел өкiмдердi орындамайтын электр энергиясы көтерме сауда нарығы субъектiлерiнiң электр қондырғыларын орталықтандырылған оралымды-диспетчерлiк басқарудағы электр жүйелерiнен ажыратуға құқылы.»;
7) 12-бапта:
тақырып мынадай редакцияда жазылсын:
«12-бап. Электр энергиясын өндiруге, жинақтауға және беруге қатысушылардың құқықтары мен мiндеттерi»;
1-тармақтың: 
бірінші абзацы мынадай редакцияда жазылсын:
«1. Электр энергиясын өндiруге, жинақтауға және беруге қатысушылардың:»;
2) тармақшасы мынадай редакцияда жазылсын:
«2) жүйелiк оператордан электр энергиясын өндiру, жинақтау және беру жөнiндегi қызметтi жүзеге асыру үшiн қажеттi техникалық ақпаратты алуға құқығы бар.»;
2-тармақтың бірінші абзацы мынадай редакцияда жазылсын:
«2. Нетто-тұтынушыларды қоспағанда, электр энергиясын өндіруге, жинақтауға және беруге қатысушылар:»;
8) 13-бапта:
тақырып мынадай редакцияда жазылсын:
«13-бап. Электр энергиясын өндiру, жинақтау мен беруге қатысушыларға қойылатын талаптар»;
мынадай мазмұндағы 1-2-тармақпен толықтырылсын:
«1-2. Электр энергиясын жинақтау жүйелері электр желілеріне тікелей қосылған энергия беруші ұйымдар электр энергиясын жинақтауға кедергісіз қол жеткізуді, сондай-ақ электр энергиясын жинақтау жүйесінің операторларына электр энергиясын толық бөлуді қамтамасыз етуге міндетті.»;
3-1-тармақ мынадай редакцияда жазылсын:
«3-1. Энергия өндіруші ұйымдар желіге жіберілетін электр энергиясының бүкіл көлемін осы Заңға сәйкес, электр энергиясын бірыңғай сатып алушыға және (немесе) олармен бір тұлғалар тобына кіретін тұтынушыларға не олармен бір гибридті топқа кіретін гибридті топ әкімшісіне сатуды жүзеге асыруға міндетті.
Өздерімен бірге бір топқа кіретін тұтынушыларға және өздерімен бірге бір гибридті топқа кіретін гибридті топ әкімшісіне электр энергиясын өткізетін энергия өндіруші ұйымдар электр энергиясын тұлғалар тобынан және гибридті топтан тыс тек электр энергиясын бірыңғай сатып алушыға ғана сатуды жүзеге асыруға міндетті. Бұл ретте электр энергиясын кейіннен сатпайтын, өз қажеттіктері үшін сатып алатын заңды тұлға тұтынушы деп танылады.
Бұл ретте осы тармақтың бірінші және екінші абзацтарына сәйкес, энергия өндіруші ұйым көтеріп теңгерімдеуге қатысу жөнінде өтінім беру арқылы электр энергиясының өткізуге мәлімделмеген көлемін сата алмайды.
Дауыс беретін акцияларының (жарғылық капиталға қатысу үлестерінің) жиырма бес пайыздан кем емес бөлігі тікелей немесе жанама түрде Ұлттық әл-ауқат қорына тиесілі, жаңартылатын энергия көздерін пайдаланатын энергия өндіруші ұйымның осы Заңның 10-бабының 2-2-тармағында, сондай-ақ осы баптың 16-тармағында көрсетілген жағдайларда электр энергиясын сатуды жүзеге асыруға құқығы бар.
2026 жылғы 1 қаңтардан кейін пайдалануға берілген жаңартылатын энергия көздерін пайдаланатын энергия өндіруші ұйымдар Қазақстан Республикасының баламалы энергетиканы дамыту саласындағы заңнамасына сәйкес жасалған тікелей шарттар негізінде өндірілген электр энергиясын жасыл энергияны тікелей тұтынушыларға сатуға құқылы.»;
3-6-тармақ мынадай редакцияда жазылсын:
«3-6. Жүйелік оператор жасалған шарттарға сәйкес шарттық баға бойынша энергия өндіруші ұйымдардан, электр энергиясын жинақтау жүйелерінің операторларынан сондай-ақ негізгі қызмет түрлеріне осы қызметті көрсету жататын бейрезидент-ұйымдардан электр қуатын реттеу бойынша көрсетілетін қызметтерді, оның ішінде Қазақстан Республикасының шегінен тыс жерлерден сатып алуды жүзеге асырады.
Бұл ретте жүйелік оператор электр қуатын реттеу бойынша көрсетілетін қызметті жүйелік оператордың жиілік пен қуатты автоматты реттеу жүйесіне қосылған Қазақстан Республикасының бірыңғай электр энергетикалық жүйесінің энергия өндіруші ұйымдарының электр станцияларынан, электр энергиясын жинақтау жүйелерінің операторларынан сатып алады.
Электр қуатын реттеу бойынша көрсетілетін қызметтің бағасы жасалған екіжақты шарттарға сәйкес белгіленеді.»;
5-тармақ мынадай редакцияда жазылсын:
«5. Электр энергиясын өндiру, жинақтау, беру және тұтыну қатынастарына қатысушылар электр энергиясының теңгерiмсiздiктерiн табиғи реттеу нәтижелерi жөнінде жүйелiк оператор беретiн теңгерiмдеушi электр энергиясы көлемдерiнiң есептерi негiзiнде электр энергиясын өндiру-тұтынудың шарттық және нақты шамалары арасындағы электр энергиясының теңгерiмдеушi нарығында қаржылық реттеу үшiн өзара мiндеттемелер атқарады.»;
мынадай мазмұндағы 6-4-тармақпен толықтырылсын:
«6-4. Электр энергиясын жинақтау жүйесінің операторларында электр энергиясын және телекоммуникация жүйелерін коммерциялық есепке алатын, оларды жүйелік оператор орнатқан жүйемен біріздендіруді қамтамасыз ететін автоматтандырылған жүйелер болуы міндетті.
Осы Заңның 15-12-бабына сәйкес электр энергиясын жинақтау жүйелерін енгізген жағдайда электр энергиясын жинақтау жүйесінің операторлары да электр қуатын автоматты реттеуге қосылуға міндетті.»;
7-2-тармақ мынадай редакцияда жазылсын:
«7-2. Ұлттық электр желісін пайдалану бойынша көрсетілетін қызмет ақысын жүйелік оператормен жасалған шарт негізінде электр энергиясының көтерме сауда нарығының субъектілері болып табылатын энергия беруші ұйымдар, энергиямен жабдықтаушы ұйымдар, тұтынушылар, оның ішінде инвестициялық тарифті алушылар және цифрлық майнерлер, электр энергиясын жинақтау жүйесінің операторлары осы Заңға сәйкес электр энергиясын бірыңғай сатып алушыдан электр энергиясын сатып алған кезде және электр энергиясының теңгерімдеуші нарығының есеп айырысу орталығымен, оның ішінде теңгерім провайдерлері арқылы теңгерімдеуші электр энергиясын және теріс теңгерімсіздіктерді сатып алу-сату операцияларын жүзеге асырған кезде төлейді.
Ұлттық электр желісін пайдалану бойынша көрсетілетін қызмет осы Заңның 13-бабы 7-1-тармағының 4) тармақшасында аталған электр энергиясының көтерме сауда нарығының басқа субъектілерін қоспағанда, осы Заңның 13-бабы 7-1-тармағында аталған электр энергиясының көтерме сауда нарығы субъектілеріне олар электр энергиясын бірыңғай сатып алушыдан электр энергиясын сатып алған кезде және электр энергиясының теңгерімдеуші нарығының есеп айырысу орталығымен теңгерімдеуші электр энергиясын және теріс теңгерімсіздіктерді сатып алу-сату операцияларын жүзеге асырған кезде көрсетілмейді.»;
9) мынадай мазмұндағы 13-2-баппен толықтырылсын:
«13-2-бап. Электр энергиясын жинақтау жүйелерінің жұмысы
1. Электр энергиясын жинақтау жүйелерін пайдалану осы Заңда белгіленген талаптарға сәйкес және уәкілетті орган белгілеген тәртіппен жүзеге асырылады.
2. Электр энергиясын жинақтау жүйелерін пайдалану уәкілетті орган белгілеген тәртіппен жүзеге асырылады.»;
10) 15-2-бапта:
тақырып мынадай редакцияда жазылсын:
«15-2-бап. Генерациялайтын қондырғылардың электр қуатын және электр энергиясын жинақтау жүйесін аттестаттау»;
1-1 және 2-тармақтар мынадай редакцияда жазылсын:
«1-1. Энергия өндіруші ұйым және электр энергиясын жинақтау жүйесінің операторы тиісінше аттестаттаудан өткізгеннен кейін электр қуатының әзірлігін ұстап тұру бойынша  және электр энергиясын жинақтау жүйесінің қуаты қолжетімді болуы үшін көрсетілетін қызметті өткізуді жүзеге асырады.
2. Жүйелік оператор, энергия өндіруші ұйымдардың генерациялайтын қондырғыларының және электр энергиясын сақтау жүйелері операторларына тиесілі электр энергиясын сақтау жүйелерінің электр қуатын, уәкілетті орган айқындаған тәртіппен аттестациялауды жүзеге асырады.»;
11) 15-3-бапта:
2-тармақ мынадай мазмұндағы төртінші абзацпен толықтырылсын:
«Электр энергиясын жинақтау жүйесінің операторлары тұтынуға болжамды өнімдерді қалыптастырмайды және жүйелік оператор алдағы және кейінгі күнтізбелік жылдарға арналған электр қуатына болжамды сұранысты әзірлеу кезінде тұтынудың электр қуатын ескермейді.»;
3-2-тармақ мынадай редакцияда жазылсын:
«3-2. Бірыңғай сатып алушы осы баптың 3-1-тармағына сәйкес жасалатын шарттар бойынша электр қуатының әзірлігін ұстап тұру бойынша қызметке және осы Заңның 10-3-бабының 2-тармағына сәйкес жасалатын шарттар бойынша электр энергиясын жинақтау жүйесі қуатының қолжетімді болуы үшін көрсетілетін қызметтің ақысын ай сайын, бірақ осы қызметті жеткізу айы аяқталғаннан кейін қырық бес жұмыс күнінен кешіктірмей төлейді.»;
4-тармақтың  3) және 4) тармақшалары алып тасталсын;  
4-1-тармақтың 1) және 2) тармақшалары алып тасталсын;
мынадай мазмұндағы 4-2-тармақпен толықтырылсын:
«4-2. Электр энергиясын жинақтау жүйесінің операторы аттестатталған электр қуатынан аспайтын көлемде электр энергиясын жинақтау жүйесі қуатының қолжетімді болуы үшін көрсетілетін қызметті өткізуді мыналар:
1) есептік жылы өз тұтынуының электр қуатының ең жоғары мәні;
2) есептік жылы көтерме сауда нарығының субъектілері болып табылатын және олармен бірге Тізілімге енгізілген тұлғалардың бір тобына кіретін тұтынушыларға жеткізілімдердің электр қуатының ең жоғары мәні шегерілгенде жүзеге асырады.
Егер электр қуатын кезекті және кезектен тыс аттестаттауды жүргізу нәтижесінде электр энергиясын жинақтау жүйесі операторының аттестатталған электр қуатының мәні бірыңғай сатып алушымен жасалған электр энергиясын жинақтау жүйесі қуатының қолжетімді болуы үшін көрсетілетін қызметті сатып алу туралы шартта көрсетілген электр энергиясын жинақтау жүйесі қуатының қолжетімді болуы үшін көрсетілетін қызмет көлемінен аз болса, онда электр энергиясын жинақтау жүйесі қуатының қолжетімді болуы үшін көрсетілетін қызмет көлемі аттестатталған мәнге дейін төмендейді.»; 
8-тармақ мынадай мазмұндағы 2-1) тармақшамен толықтырылсын:
«2-1) бiрыңғай сатып алушының электр энергиясын жинақтау жүйелерiнiң операторларымен жасасқан электр энергиясын жинақтау жүйелерiн салуға арналған жобаларды іріктеу бойынша аукциондық сауда-саттық нәтижелерi бойынша барлық шартының электр энергиясын жинақтау жүйесi қуатының қолжетімді болуы үшін көрсетілетін қызмет шығыны;»;
9 және 10-тармақтар мынадай редакцияда жазылсын: 
«9. Электр қуатының әзірлігін ұстап тұру бойынша көрсетілетін қызметті сатып алу туралы шарт, электр энергиясын жинақтау жүйесі қуатының қолжетімді болуы үшін көрсетілетін қызметті сатып алу туралы шарт және электр қуатының жүктемені көтеруге әзірлігін қамтамасыз ету бойынша қызмет көрсетуге арналған шарт уәкілетті орган әзірлейтін және бекітетін үлгілік шарттардың негізінде жасалады.
10. Бірыңғай сатып алушының электр қуатының әзірлігін ұстап тұру жөніндегі және электр энергиясын жинақтау жүйесі қуатының қолжетімді болуы үшін көрсетілетін қызметтерді сатып алуына байланысты құқықтық қатынастарға Қазақстан Республикасының мемлекеттік сатып алу туралы заңнамасы қолданылмайды.».
12) 15-10-бапта:
мынадай мазмұндағы 3-1-тармақпен толықтырылсын:
«3-1. Жиіліктерді және қуат ағындарын автоматты реттеу жүйесінің бақылауымен жұмыс істейтін электр энергиясын жинақтау жүйесін пайдаланатын субъект жиілікті және қуат ағындарын автоматты реттеу жүйесінің жұмыс істеуінен туындаған өзінің барлық теріс теңгерімсіздіктерін теңгерімдеуші нарықтың есеп айырысу орталығына электр энергиясының шекті тарифі бойынша сатады.
Бұл ретте электр энергиясын теңгерімдеуге арналған шекті тариф шамасы 2025 жылғы 1 наурызда қолданыста болатын электр энергиясын теңгерімдеуге арналған шекті тариф шамасынан төмен болмауы тиіс (осы норма 2030 жылғы 
1 қаңтарға дейін қолданылады).
Жиілікті және қуат ағындарын автоматты реттеу жүйесінің басқаруымен жұмыс істейтін электр энергиясын жинақтау жүйесін пайдаланатын субъект теңгерімдеуші электр энергиясын теңгерімдеуші нарықтың есеп айырысу орталығынан 0,01 теңге/кВт*сағ. тең бағамен сатып алу арқылы жиілікті және қуат ағындарын автоматты реттеу жүйесінің әрекетінен туындаған өзінің барлық оң теңгерімсіздіктерін жабады. 
Бұл бап бірыңғай сатып алушымен электр энергиясын жинақтау жүйесі қуатының қолжетімді болуы үшін көрсетілетін қызметті сатып алу туралы шарт жасасқан жинақтау жүйесі операторларына қолданылмайды.»;
15-тармақ мынадай редакцияда жазылсын:
«15. Жаңартылатын энергия көздерін пайдаланатын энергия өндіруші ұйымдар мен қалдықтарды энергетикалық кәдеге жарату арқылы энергия өндіретін ұйымдар, электр энергиясын бірыңғай сатып алушымен ұзақ мерзімді электр энергиясын сатып алу-сату шарты жасалған және жүйелік оператор қалыптастыратын көтерме электр энергиясы нарығының субъектілерінің тізбесіне енгізілген (бұдан әрі – жаңартылатын энергия көздері), жаңартылатын энергия көздерін пайдалана отырып, тікелей шарттардан бірыңғай сатып алушыға өндірілген электр энергиясын өткізуге көшкен энергия өндіруші ұйымдарды қоспағанда, электр энергиясын бірыңғай сатып алушымен жауапкершілікті беру шартын жасасуға міндетті.
Бұл ретте жаңартылатын энергия көздерін пайдаланушы, тікелей шарттардан өндірілген электр энергиясын бірыңғай сатып алушыға өткізуге көшкен энергия өндіруші ұйымдар өздерінің жіберген теңгерімсіздіктері үшін өздері жауап береді және теңгерімдеуші нарықтың есеп айырысу орталығымен тиісті шарттар жасасуға міндетті.
Электр энергиясын бірыңғай сатып алушының электр энергиясының теңгерімдеуші нарығында өзінің жеке дисбаланстары болмайды және бұл нарықта тек теңгерім провайдері ретінде ғана қатысады, яғни жаңартылатын энергия көздерінің теріс теңгерімсіздіктері мен теңгерімдеуші электр энергиясын сатып алу-сату үшін жауапкершілік алады. Бұл ретте 2023 жылғы 1 шілдеден кейін электр энергиясын бірыңғай сатып алушымен ұзақ мерзімді электр энергиясын сатып алу-сату шартын жасасқан және жүйелік оператор қалыптастыратын көтерме электр энергиясы нарығы субъектілерінің тізбесіне енгізілген жаңартылған энергия көздері уәкілетті орган айқындайтын тәртіппен өздерінің жіберген теңгерімсіздіктері үшін өздері жауап береді.»;
13) мынадай мазмұндағы 15-12-баппен толықтырылсын:
«15-12-бап. Электр энергиясын жинақтау жүйелерін салуға арналған жобаларды іріктеу бойынша аукциондық сауда-саттықты өткізу тәртібі мен шарттары
1. Реттеуші электр қуатының болжамды тапшылығын жабу үшін уәкілетті орган генерациялаудың маневрлік режимі бар генерациялаушы қондырғыларды орналастыру жоспарында электр энергиясын жинақтау жүйелерінің операторлары құрған немесе құратын реттеуші электр қуатының көлемін айқындайды.
2. Генерациялаудың маневрлік режимі бар генерациялайтын қондырғыларды орналастыру жоспарын іске асыру мақсатында уәкілетті орган электр энергиясын жинақтау жүйелері салуға арналған жобаларды іріктеуді жүргізеді.
3. Электр энергиясын жинақтау жүйелерін салуға арналған жобаларды іріктеу аукциондық сауда-саттықты ұйымдастыру және өткізу жолымен жүргізіледі.
Электр энергиясын жинақтау жүйелерін салуға арналған жобаларды іріктеу жөніндегі аукциондық сауда-саттықтың өзге де шарттары уәкілетті орган бекітетін тәртіппен реттеледі.»;
14) 19-1-бапта:
5-тармақта:
3) тармақша мынадай редакцияда жазылсын:
«3) электр энергиясының көтерме сауда нарығының субъектілері электр энергиясын тек электр энергиясын бірыңғай сатып алушыдан және (немесе) Тізілімдегі тұлғалар өздерімен бірге бір топқа кіретін энергия өндіруші ұйымдардан және (немесе) өздерімен бірге бір гибридті топқа кіретін гибридті топ әкімшісінен және (немесе) электр энергиясын бірыңғай сатып алу-сату бойынша ұзақ мерзімді шарт жасаспаған жаңартылатын  энергия көздерінен сатып алуды жүзеге асыруға және олармен электр энергиясын сатып алу-сатудың тиісті шарттарын жасасуға міндетті;»;
6) тармақшасы мынадай редакцияда жазылсын:
«6) электр энергиясының көтерме сауда нарығы субъектілері болып табылатын энергиямен жабдықтаушы ұйымдар, энергия беруші ұйымдар, тұтынушылар, цифрлық майнерлер және электр энергиясын жинақтау жүйесінің операторлары,  осы Заңның 13-бабының 7-1-тармағында көзделген жағдайларды қоспағанда, жүйелік оператормен ұлттық электр желісін пайдалану бойынша қызмет көрсетуге арналған шарт жасасуға міндетті. Электр энергиясын бірыңғай сатып алушының, осы Заңның 13-бабы 7-1-тармағының 
3) тармақшасында көзделген жағдайда, ұлттық электр желісін пайдалану бойынша қызмет көрсетуге немесе ұлттық электр желісі арқылы электр энергиясын беру бойынша қызметтер көрсетуге арналған шарттары жоқ, электр энергиясының көтерме сауда нарығының субъектілері болып табылатын энергиямен жабдықтаушы, энергия беруші ұйымдарға, тұтынушыларға және цифрлық майнерлерге электр энергиясын өткізуіне (сатуына) тыйым салынады;»;
9-тармақ мынадай редакцияда жазылсын:
«9. Электр энергиясын бірыңғай сатып алушының  электр энергиясын жинақтау жүйесінің, энергия өндіруші ұйымдардың, оның ішінде жаңартылатын энергия көздерінен, қалдықтарды энергетикалық кәдеге жаратуды және қайталама энергетикалық ресурстарды пайдаланатын ұйымдардың операторларынан электр энергиясын, теңгерімдеуші электр энергиясы мен теріс теңгерімсіздіктерді, электр энергиясын беру, оның ішінде ұлттық электр желісі арқылы беру, техникалық диспетчерлендіру, электр энергиясын өндіру-тұтынуды теңгерімдеуді ұйымдастыру бойынша көрсетілетін қызметтерді, орталықтандырылған сауда нарығы операторының көрсетілетін қызметтерін сатып алуына байланысты құқықтық қатынастарға Қазақстан Республикасының мемлекеттік сатып алу туралы заңнамасы қолданылмайды.
Осы баптың күші, электр энергиясының көтерме сауда нарығы субъектілері Еуразиялық экономикалық одақтың жалпы электр энергетикалық нарығына қатысқан жағдайда, оларға қолданылмайды.».
3. «Жаңартылатын энергия көздерін пайдалануды қолдау туралы» Қазақстан Республикасының Заңына:
1) атауы мынадай редакцияда жазылсын:
«Баламалы энергетиканы дамыту туралы»;
2) 1-бапта:
мынадай мазмұндағы 1-5), 1-6), 1-7), 1-8) және 1-9) тармақшалармен толықтырылсын:
«1-5) баламалы энергетика – электр энергетикасының жаңартылатын және жаңартылмайтын энергия көздерін пайдалануға негізделген энергияны алу, түрлендіру, жинақтау және бөлу технологияларының, әдістері мен құралдарының жиынтығын қамтитын саласы;
1-6) жаңартылмайтын энергия көздері – антропогендік және өнеркәсіптік процестер нәтижесінде пайда болатын, дәстүрлі қазбалы отын түрлеріне (мұнай, газ, көмір) жатпайтын, электр және (немесе) жылу энергиясын өндіру үшін пайдаланылатын энергия көздері, оның ішінде сутегі энергетикасы, атом энергетикасы, синтез-газ, өнеркәсіптік және металлургиялық газдар, қалдық жылу жатады;
1-7) баламалы энергия объектілері – жаңартылатын және жаңартылмайтын энергия көздерін пайдалана отырып, электр және/немесе жылу энергиясын өндіруге арналған техникалық құрылғылар;
1-8) баламалы энергетика саласы – баламалы энергетика объектілерінен өндірілген энергияны өндіру, жабдықтау, тасымалдау, жинақтау, беру және тұтыну үшін жаңартылатын және жаңартылмайтын энергия көздерін пайдалануға байланысты қызмет саласы;
1-9) сутегі энергетикасы – сутегіні пайдалана отырып электр энергиясын өндіру, беру, жеткізу және тұтынумен байланысты технологиялар, процестер мен инфрақұрылымдық объектілердің жиынтығы;»;
12-1) тармақша мынадай редакцияда жазылсын:
«12-1) электр энергиясын жинақтау жүйесі – электр энергиясын жинақтауға, сақтауға және беруге арналған, автоматтандырылған басқару жүйесі бар электр қондырғысы, оны пайдалану үшін технологиялық тұрғыдан қажетті, онымен өзара байланысты құрысжайлар мен инфрақұрылым;»;
мынадай мазмұндағы 12-2), 12-3) және 12-4) тармақшалармен толықтырылсын:
«12-2) энергия жинақтаудың тұрмыстық жүйесі – әртүрлі көздерден өндірілетін электр энергиясын жинақтауға, сондай-ақ оны тұрмыстық қажеттіліктерде электр энергиясын сақтауға және кейіннен пайдалануға арналған жабдықтар мен құрылғылар (электр қондырғылары, аккумуляторлық батареялар, инверторлар мен түрлендіргіштер, зарядтағыштар және өзге де дербес жинақтағыштар);
12-3) энергияны жинақтаудың батареялық жүйесі – аккумуляторлық батареялар негізінде электр энергиясын жинақтау жүйесі;
12-4) «есептегіш артындағы» энергия жинақтау жүйесі – тұрғын үй, коммерциялық, өнеркәсіптік объектілерде орнатылған, тұтынушы жағында қосылу нүктесінің артында (электр энергиясын тұтынуды есепке алу аспабының артында) орналасқан және электр энергиясын жинақтау, сақтау және беру есебінен электр энергиясын толық немесе ішінара меншікті тұтынуды қамтамасыз ететін электр энергиясын жинақтау жүйесі;»;  
мынадай мазмұндағы 15), 16), 17), 18), 19), 20), 21), 22), 23), 24) және 
25) тармақшалармен толықтырылсын:
15) тікелей шарт – жасыл энергияны тікелей тұтынушы жаңартылатын энергия көздерін пайдаланатын бір немесе бірнеше энергия өндіруші ұйымдармен жасасқан электр энергиясын сатып алу-сату шарты;
16) жасыл энергияны тікелей тұтынушы – энергиямен жабдықтаушы, энергия беруші ұйым, цифрлық майнер электр энергиясының көтерме сауда нарығының субъектісі болып табылатын тікелей шарт жасасқан тұтынушы;
17) бөлінген генерация – қуаты отыз бес мегаватт және одан төмен, электрмен жабдықтаудың орталықтандырылған жүйесімен автономды немесе параллель жұмыс істейтін электр станциясы;
18) жылу сорғылары – жылуды төмен температуралық деңгейден жоғарыға ауыстыру жолымен жоғары энергия тиімділігі бар жылу энергиясын өндіру үшін потенциалы төмен жылу көздерін (топырақ, ауа, су, қалдық жылу) пайдаланатын құрылғылар;
19) геотермалды энергия – тұрақты, экологиялық таза және тиімді энергиямен жабдықтауды қамтамасыз ету үшін пайдаланылуы мүмкін жер қойнауында жинақталған жылудан алынатын энергия;
20) әлеуеті төмен жылу көздері – жылу сорғылары мен жылумен жабдықтау үшін пайдаланылатын, топырақтың, жер асты суларының жылуын, табиғи су айдындарының жылуын; кәсіпорындардың (тазарту құрылысжайлары) өнеркәсіптік ағындарының ағызу жылуын; қалалық кәріз-тазарту құрылысжайларының қалдық жылуын; ғимараттарды желдету және ауаны баптау жүйелерінің сорылған ауасының жылуын; жылу желілерінің кері желісінің жылуын; шахта суларының, салқындатқыш (айналым) судың және басқа да қайталама өнеркәсіптік көздердің жылуын қамтитын басқа да технологияларды қолдана отырып табиғи және техногендік жылу көздері, монша-кір жуу комбинаттары, тоңазытқыш станциялары;
21) баламалы энергетика объектілерінен алынатын жылу энергиясы – бұл геотермалдық көздерді, жылу сорғыларын, қайталама энергетикалық ресурстарды және шығарылатын жылуды кәдеге жаратудың өзге де технологияларын пайдалану арқылы алынатын энергия;
22) электр энергиясына сұранысты басқару – Қазақстан Республикасының бірыңғай электр энергетикалық жүйесінде ең жоғары жүктемені төмендету мақсатында көзделген электр энергиясын тұтынушылардың не сұранысты басқару агрегаторларының мәлімделген жүктеме бейініне қатысты электр энергиясын тұтынуын өзгерту процесі;
23) сұранысты басқару агрегаторлары – электр энергиясының көтерме және (немесе) бөлшек сауда нарығының тұтынушылар тобының жүктемесін төмендету қабілетін шоғырландыратын мамандандырылған коммерциялық компаниялар;
[bookmark: _Hlk213160236]24) орталықтандырылған жылумен жабдықтау жүйесі – тұтынушыларға жиырма мегаваттан асатын жүктемесімен жиынтық қосылған жылу желілері арқылы тұтынушыларға жылу тасымалдағышты тасымалдай отырып, жылу энергиясының бір немесе бірнеше көздерінен жылумен жабдықтау жүйесі;
25) автономды жылыту жүйелері – бұл орталық жылу желілерімен байланысы жоқ жеке, бірнеше ғимараттарды немесе тұтас кешендерді қамтамасыз ету үшін жаңартылатын және жаңартылмайтын энергия көздерінен жылу энергиясын пайдаланатын жылумен жабдықтау жүйелері.»;
3) 2-бапта:
тақырып мынадай редакцияда жазылсын:
«2-бап. Қазақстан Республикасының баламалы энергетиканы дамыту саласындағы заңнамасы»;
1-тармақ мынадай редакцияда жазылсын:
«1. Қазақстан Республикасының баламалы энергетикасын дамыту саласындағы  заңнамасы Қазақстан Республикасының Конституциясына негізделеді, осы Заңнан және Қазақстан Республикасының өзге де нормативтік құқықтық актілерінен тұрады.»;
мынадай мазмұндағы 3-3 және 3-4-тармақтармен толықтырылсын:
«3.3. Атом энергиясын өндіру, беру және тұтыну процесінде туындайтын қоғамдық қатынастар Қазақстан Республикасының атом энергиясын пайдалану туралы заңнамасымен реттеледі.
3.4. Осы Заңның сутегі энергетикасына қатысты ережелері тек сутекті пайдалана отырып электр энергиясын өндіруге байланысты қызметке ғана қолданылады.»;
4) 2-тараудың тақырыбы мынадай редакцияда жазылсын:
«2-тарау. БАЛАМАЛЫ ЭНЕРГЕТИКАНЫ ДАМЫТУ САЛАСЫНДАҒЫ МЕМЛЕКЕТТІК РЕТТЕУ»;
5) 3-бапта:
тақырып мынадай редакцияда жазылсын:
«3-бап. Баламалы энергетиканы дамыту саласындағы мемлекеттік реттеудің мақсаттары мен нысандары»;
1-тармақ мынадай редакцияда жазылсын:
«1. Баламалы энергетиканы дамыту саласындағы мемлекеттік реттеу экономиканың энергия сыйымдылығын және қоршаған ортаға электр және жылу энергиясын өндіру секторының әсерін азайту және электр энергиясын өндіру кезінде баламалы энергетика үлесін ұлғайту үшін баламалы энергетикасын пайдалана отырып электр энергиясын өндіруге қолайлы жағдай жасау мақсатында жүзеге асырылады.»;
2-тармақта: 
бірінші абзац мынадай редакцияда жазылсын:
«2. Электр энергиясын өндіру үшін баламалы энергетиканы дамыту саласындағы мемлекеттік реттеу мыналарды қамтиды:»;
6) тармақша мынадай редакцияда жазылсын:
«6) баламалы энергетиканы дамыту саласындағы нормативтік құқықтық актілерді қабылдауды.»;
мынадай мазмұндағы 3-тармақпен толықтырылсын:
«3. Жылу энергиясын өндіру үшін баламалы энергетиканы дамыту саласындағы мемлекеттік реттеу мен қолдау мыналарды қамтиды:
1) субсидиялар мен жеңілдетілген кредиттер беруді;
2) жаңартылатын және жаңартылмайтын энергия көздері негізінде жылу энергиясын өндірушілер үшін тарифтік преференциялар белгілеуді;
3) салықтық ынталандыруды енгізуді;
4) мемлекеттік-жекешелік әріптестікке жәрдемдесуді;
5) баламалы энергетика саласындағы ғылыми зерттеулер мен әзірлемелерді қаржыландыруды;
6) баламалы энергетика саласындағы жобалар үшін қолайлы инвестициялық ахуалды қалыптастыруды;
7) жаңартылатын және жаңартылмайтын энергия көздеріне арналған технологиялар мен жабдықтардың жергілікті өндірісін қолдауды.»;
6) 4-бапта:
тақырып мынадай редакцияда жазылсын:
«4-бап. Баламалы энергетиканы дамыту саласындағы мемлекеттік реттеудің міндеттері мен қағидаттары»;
1 және 2-тармақтар мынадай редакцияда жазылсын:
«1. Баламалы энергетиканы дамыту саласындағы мемлекеттік реттеудің міндеттері:
1) баламалы энергетика объектілерін және электр энергиясын жинақтау жүйесін салу және пайдалану үшін қолайлы жағдайлар жасау;
2) жаңартылатын энергия көздері мен жаңартылмайтын энергия көздерін пайдалана отырып, электр және (немесе) жылу энергиясын өндіруді ынталандыру;
3) Қазақстан Республикасының Кәсіпкерлік кодексіне сәйкес баламалы энергетика объектілерін және электр энергиясын жинақтау жүйелерін жобалауды, салуды және пайдалануды жүзеге асыратын заңды тұлғаларға инвестициялық преференциялар беру;
4) баламалы энергетика объектілері мен электр энергиясын жинақтау жүйелерін бірыңғай электр энергетикасына, жылу жүйесіне және электр және жылу энергиясы нарығына тиімді интеграциялау үшін қолайлы жағдайлар жасау;
4-1) жылу энергиясын өндіру кезінде дәстүрлі қазба отын түрлеріне тәуелділікті төмендететін технологияларды пайдалану;
5) Қазақстан Республикасының парник газдары шығарындыларын азайту жөніндегі халықаралық міндеттемелерін орындауға жәрдемдесу болып табылады.
2. Баламалы энергетиканы дамыту саласындағы мемлекеттік реттеу қағидаттары мыналар:
1) энергетикалық және экологиялық қауіпсіздік;
2) жаңартылатын және жаңартылмайтын энергия көздерін пайдалану кезінде адамдардың өмірі мен денсаулығының қауіпсіздігі, қоршаған ортаны қорғау;
3) баламалы энергетиканы дамыту саласындағы субъектілер мүдделерінің теңгерімі;
4) генерация құрылымындағы баламалы энергетика үлесін дамыту жөніндегі міндеттемелерге қол жеткізу;
5) баламалы энергетиканы пайдаланудың инвестициялық тартымдылығы болады.».
7) мынадай мазмұндағы 4-1-баппен толықтырылсын:
«4-1-бап. Жылу энергиясын өндіру үшін жаңартылатын және жаңартылмайтын энергия көздерін мемлекеттік қолдаудың бағыттары мен шаралары
Жылу энергиясын өндіру үшін жаңартылатын және жаңартылмайтын энергия көздерін мемлекеттік қолдау мынадай бағыттар бойынша жүзеге асырылады:
1) жаңартылатын және жаңартылмайтын энергия көздерін пайдалана отырып, жылу энергиясын өндіруді ынталандыру;
2) жаңартылатын және жаңартылмайтын энергия көздерін енгізу және пайдалану үшін қажетті инфрақұрылымды құру, ғылыми-зерттеу жұмыстарын, персоналды даярлау, озық тәжірибені беру, персоналды даярлау және басқаларды бойынша іс-шаралар мемлекеттік бағдарламалары есебінен қаржыландыру;
3) аумақтарды дамыту бағдарламаларына жаңартылатын және жаңартылмайтын энергия көздерін енгізу жөніндегі іс-шараларды енгізу (экономикалық және техникалық орындылығын ескере отырып);
4) жеңілдетілген кредиттеу, жаңартылатын және жаңартылмайтын энергия көздерін енгізу кезінде (экономикалық және техникалық орындылығын ескере отырып) мемлекеттік-жекешелік әріптестік тетіктерін пайдалану;
5) инновациялық технологияларды дамытуға және жаңартылатын және жаңартылмайтын энергия көздері үшін компоненттер өндірісін оқшаулауға жәрдемдесу;
6) жылу энергетикасы секторына жаңартылатын және жаңартылмайтын энергия көздерін енгізу мониторингі және олардың CO₂ шығарындыларын төмендетуге және басқа да экологиялық көрсеткіштерге әсері;
7) жаңартылатын және жаңартылмайтын энергия көздерін енгізудің ұлттық нысаналы көрсеткіштерін және оларды жылу энергетикасы секторында пайдалану үлесін айқындау;
8) жеке тұрғын үйлерде жаңартылатын және жаңартылмайтын энергия көздерін енгізу үшін ынталандыру және жағдай жасау.
Жылу энергиясын өндіру үшін жаңартылатын және жаңартылмайтын энергия көздерін мемлекеттік қолдау шаралары:
салықтық жеңілдіктер, кредиттер, гранттар және ынталандыру тарифтерді;
жаңартылатын және жаңартылмайтын жылу көздерін орнатуға және пайдалануға арналған шығыстарды субсидиялауды;
жылуды кәдеге жарату жүйелерін енгізетін кәсіпорындар үшін салықтық преференцияларды;
автономды жылыту жүйелері үшін жеңілдетілген сертификаттауды орнатуды қамтиды.»;
8) 5-баптың 1) тармақшасы мынадай редакцияда жазылсын:
«1) баламалы энергетиканы дамыту саласындағы мемлекеттік саясаттың негізгі бағыттарын әзірлейді;»
9) 6-бапта:
1) тармақша мынадай редакцияда жазылсын:
«1) баламалы энергетиканы дамыту саласындағы мемлекеттік саясатты қалыптастырады және іске асырады;»;
3) және 4) тармақшалар мынадай редакцияда жазылсын:

«3) баламалы энергетика, электр энергиясын жинақтау жүйелерiн дамыту саласындағы техникалық регламенттерді әзірлейді және бекітеді әрі электр және (немесе) жылу энергиясын өндіру, жинақтау үшін баламалы энергетика, электр энергиясын жинақтау жүйелерi пайдалану объектілерін жобалау, салу, пайдалану және олардың техникалық қауіпсіздігі саласындағы ұлттық стандарттарды жетілдіру жөнінде ұсыныстар енгізеді;
4) баламалы энергетика және электр энергиясын жинақтау жүйелерiн дамыту саласындағы нормативтік құқықтық актілерді әзірлейді және бекітеді;»;
11) және 12) тармақшалар мынадай редакцияда жазылсын:
«11) мемлекеттік органдардың, жеке кәсіпкерлік субъектілері мен ғылыми және ғылыми-техникалық қызмет субъектілерінің баламалы энергетика және электр энергиясын жинақтау жүйелерiнің дамыту мен пайдалану жөніндегі өзара іс-қимылын үйлестіреді;»;
12) баламалы энергетиканы дамыту саласындағы халықаралық ынтымақтастықты жүзеге асырады;»
10) 7-баптың 3) тармақшасы мынадай редакцияда жазылсын:
«3) ведомстволық бағынысты аумаққа орналастырылатын, орталықтандырылған жылумен жабдықтау жүйесіне берілетін жылу энергиясын өндіруге арналған баламалы энергетика объектілерін салу жобаларын келіседі;»
11) 7-1-бапта:
3-тармақтың 1) тармақшасы мынадай редакцияда жазылсын:
«1) осы Заңда белгіленген тәртіппен жаңартылатын энергия көздерін және қалдықтарды энергетикалық кәдеге жаратуды пайдаланатын энергия өндіруші ұйымдардан:
қаржы-есеп айырысу орталығы мен энергия өндіруші ұйым арасындағы сатып алу-сату шарттары бойынша – осы Заңның 8-1-бабының 2-тармағында көзделген индекстеуді ескере отырып, шарт жасасу күніне қолданыста болатын тіркелген тариф бойынша;
өзі не қаржы-есеп айырысу орталығы энергия өндіруші ұйыммен жасасқан сатып алу-сату шарттары бойынша – осы Заңның 8-1-бабының 2-тармағында көзделген индекстеуді ескере отырып, өткізілген аукциондық сауда-саттық қорытындылары бойынша айқындалған аукциондық бағалар бойынша;
жаңартылатын энергия көздерін пайдаланатын энергия өндіруші ұйыммен жасалатын сатып алу-сату шарттары бойынша осы Заңның 8-1-бабының 2-тармағына сәйкес Қазақстан Республикасының Үкіметі айқындайтын тәртіппен тұтыну бағалары индексінің өзгеруіне бағаны индекстеуді ескере отырып, осы Заңның 9-бабының 1-1-тармағында көзделген тәртіппен электр энергиясының жоспарлы көлемін сатып алуға;»;
4-2-тармақ мынадай редакцияда жазылсын:
«4.2. Аукциондық сауда-саттық қорытындылары бойынша электр энергиясын бірыңғай сатып алушы осы Заңға сәйкес қолдау жүзеге асырылатын жаңартылатын энергия көздерін пайдаланатын және уәкілетті орган жаңартылатын энергия көздерін пайдаланатын энергия өндіруші ұйымдардың тізбесіне енгізген энергия өндіруші ұйымдармен электр энергиясын сатып 
алу-сату шарттарын жасасады және бұрын басталуына қарай Қазақстан Республикасының біртұтас электр энергетикалық жүйесіне электр энергиясын босату жүзеге асырылған кешенді сынақтар басталған күннен бастап не сатып алу-сату шартына сәйкес объектіні пайдалануға қабылдау актісін ұсыну мерзімі аяқталған күннен бастап жиырма жыл бойы электр энергиясын сатып алуды жүзеге асырады.
Жаңартылатын энергия көздерін пайдаланатын энергия өндіруші ұйым осы Заңның 9-бабының 1-1-тармағында көзделген тәртіппен электр энергиясын бірыңғай сатып алушыға электр энергиясын өткізуге ауысқан кезде электр энергиясын бірыңғай сатып алушы объектіні пайдалануға шарт жасалған күнге дейін өткен мерзімді шегергенде, осы тармақтың бірінші абзацында көрсетілген мерзімге электр энергиясын сатып алуды электр энергиясын бірыңғай сатып алушымен сатып алуды жүзеге асырады.»;
6 және 7-тармақтар мынадай редакцияда жазылсын:
«6. Басым тұтынушының құрамына кіретін энергия өндіруші, ұйымдарды қоса алғанда, жаңартылатын энергия көздерін, электр энергиясын жинақтау жүйелерін, қайталама энергетикалық ресурстарды, қалдықтарды энергетикалық кәдеге жаратуды пайдаланатын энергия өндіруші ұйымдар:
1) электр энергиясын бірыңғай сатып алушыға ай сайын электр энергиясы берілген айдан кейінгі айдың бесінші күнінен кешіктірмей оны шығарудың, жинақтаудың, желілерге жіберудің тәулік сайынғы нақты көлемдері туралы ақпарат беруге;
2) электр энергиясын бірыңғай сатып алушыға жыл сайын бірінші қазанға қарай айларға бөле отырып, электр энергиясын шығарудың, жинақтаудың, желілерге жіберудің алдағы жылға арналған болжамды көлемдері туралы ақпарат жолдауға;
3) өңірлік электр желілік компанияға және (немесе) жүйелік операторға тәуліктік және айлық (ай басталғанға дейін күнтізбелік он күн бұрын) электр энергиясын беру кестелерін ұсынуға;
4) Қазақстан Республикасының заңнамасына сәйкес электр энергиясын өндірудің тәуліктік кестелерінің сақталуын қамтамасыз етуге міндетті.
7. Жаңартылатын энергия көздерін пайдаланатын энергия өндіруші ұйымдар өздерін жаңартылатын энергия көздерін пайдаланатын энергия өндіруші ұйымдардың тізбесіне енгізгеннен кейін күнтізбелік алпыс күн ішінде жаңартылатын энергия көздерін пайдалану объектілері өндірген электр энергиясын сатып алуға электр энергиясын бірыңғай сатып алушымен сатып алу-сату шартын жасасу үшін өтінім береді.
Жаңартылатын энергия көздерін пайдаланатын және электр энергиясын тікелей шарттар бойынша жасыл энергияның тікелей тұтынушыларына өткізетін энергия өндіруші ұйымдар осы Заңның 9-бабының 1-1-тармағында көзделген талаптарды сақтау кезінде, осы баптың 4-2-тармағында көзделген мерзім өткенге дейін бір ай бұрын электр энергиясын бірыңғай сатып алушымен сатып алу-сату шартын жасасуға өтінім беруге құқылы.  
Жаңартылатын энергия көздерін пайдаланатын энергия өндіруші ұйым жаңартылатын энергия көздерін пайдаланатын объектілері өндірген электр энергиясын сатып алу-сату шартын жасасу үшін өтінімге қоса мынадай материалдар мен құжаттарды ұсынады:
1) құқық белгілейтін құжаттардың көшірмелерін;
2) электр энергиясын бірыңғай сатып алушыға берілетін электр энергиясының көлемі туралы ақпаратты береді.».
12) мынадай мазмұндағы 7-2, 7-3 және 7-4-баптармен толықтырылсын:
«7-2-бап. Баламалы энергетика өлшемшарттары.
1. Энергия көздерін баламаға жатқызудың міндетті өлшемшарттарына мыналар жатады: 
1) органикалық отынның дәстүрлі қазба түрлеріне баламасы;
2) парниктік газдар шығарындыларының төмен немесе нөлдік деңгейі;
3) ұзақ мерзімді перспективадағы тұрақтылық;
4) жаңа технологиялар негізінде тарифтерді төмендету.
2. Энергия көздерін баламаға жатқызудың қосымша өлшемшарттары: 
1) іс жүзінде сарқылмайтын және/немесе жаңартылатын энергия көздерін пайдалану;
2) энергия өндірудің инновациялық және жоғары технологиялық сипаты;
3) қоршаған ортадағы таралуы және қолжетімділігі;
4) энергетиканы әртараптандыруға ықпал ету;
5) ресурстардың рециркуляциясы.
[bookmark: z37]7-3-бап. Әлеуеті төмен жылуды пайдалану
1. Электр және жылу энергиясын өндірушілер әлеуеті төмен қалдық жылуды ұтымды пайдалануды қамтамасыз етеді.
2. Электр және жылу энергиясын өндірушілер жыл сайын энергия үнемдеу және энергия тиімділігін арттыру саласындағы уәкілетті органға және жергілікті атқарушы органдарға потенциалы төмен қалдық жылуын пайдалану жөніндегі ақпаратты енгізеді.
Осы баптың 1 және 2-тармақтарында көзделген талаптар төмен потенциалды жылу мен өнеркәсіптік газдар шығарындыларын пайдаланатын өнеркәсіптік кәсіпорындарға да қолданылады.
7-4-бап. Жылу энергиясын өндіруге, беруге және сатып алуға қатысушылардың жаңартылған және жаңартылмайтын энергия көздерін пайдалану жөніндегі міндеттері
1. Энергия өндіруші ұйымдар мыналарды ескеруге міндетті:
1) баламалы энергия көздері негізінде технологияларды өз қызметіне біріктіру;
2) баламалы энергетиканы дамыту жөніндегі жыл сайынғы іс-шаралар жоспарын әзірлеу;
3) технологиялық және экономикалық негіздемелер болған жағдайда жылу энергиясын өндіру кезінде потенциалы төмен жылуды пайдалануды жүзеге асыру;
4) жаңартылатын және жаңартылмайтын энергия көздерін пайдалану кезінде жылу энергиясын өндіруге жұмсалатын отынның үлестік шығыстарын азайтуды қамтамасыз ету.
2. Энергия беруші ұйымдар мыналарды ескеруге міндетті:
1) жаңартылатын және жаңартылмайтын энергия көздерінің жаңа түрлерін орталықтандырылған жылумен жабдықтау жүйелеріне интеграциялаудың технологиялық мүмкіндігін қамтамасыз ету;
2) техникалық мүмкіндіктері болған кезде тұтынушылардың жылу сорғыларын жылу желілеріне қосу.
3. Өнеркәсіптік кәсіпорындар болып табылатын жылу энергиясын тұтынушылар мыналарды ескеруге міндетті:
1) жылу энергиясының көзі ретінде қалдық жылуды және басқа да қайталама ресурстарды пайдалануды қамтамасыз ету;
2) биомассада, биогазда, сутекте және басқа да баламалы энергия көздерінде жұмыс істейтін технологияларды енгізу;
3) дәстүрлі және баламалы отынды аралас пайдалануға көшу үшін жылу энергиясы көздерін жаңғыртуды жүргізу.»;
13) 9-бапта:
1-тармақтың 2) тармақшасы мынадай редакцияда жазылсын:
[bookmark: _Hlk213162989]«2) Қазақстан Республикасының электр энергетикасы туралы заңнамасының талаптарын ескере отырып, жасалған тікелей шарттарға сәйкес шарттық бағалар бойынша «жасыл» энергияны тұтынушыларға өткізуге құқылы.»;
мынадай мазмұндағы 1-1-тармақпен толықтырылсын:
«1-1. Жаңартылатын энергия көздерін пайдаланатын энергия өндіруші ұйым, «жасыл» энергияны тікелей шарттар бойынша тікелей тұтынушыларға жеткізе отырып, өндірілген электр энергиясын бірыңғай сатып алушыға сату құқығына ие. Бұл ретте сату бағасы соңғы отыз алты айдың ішінде (тиісті жаңартылатын энергия көзінің түрі бойынша) өткен аукциондық сауда-саттықтарда қалыптасқан ең төменгі аукциондық баға деңгейіне тең болуы тиіс және бұл құқық төмендегі шарттар бір мезгілде орындалған жағдайда қолданылады:
1) энергия өндіруші ұйым жаңартылатын энергия көздерін пайдаланатын энергия өндіруші ұйымдардың тізбесінде тұрса;
2) тікелей шарттар бойынша жасыл энергияны тікелей тұтынушыларға жеткізу басталған күннен бастап кемінде отыз алты ай өтсе;
3) жүйелік оператордың электр қуатын автоматты реттеуге қосылуға тиіс жаңартылатын энергия көздерін пайдаланатын энергия өндіруші ұйымның белгіленген қуатының кемінде 30 (отыз) пайызы көлемінде реттеуші қуаттың құрылысын қамтамасыз етсе.
4) энергия беруші ұйым (желілеріне жаңартылатын энергия көздерін пайдаланатын энергия өндіруші ұйым қосылған) және (немесе) жүйелік оператор тарапынан Қазақстан Республикасының бірыңғай электр энергетикалық жүйесі жұмысының сенімділігіне нұқсан келтірместен электр энергиясын бірыңғай сатып алушыға электр энергиясын өткізудің техникалық мүмкіндігінің болуы туралы растамалар берсе;
5) электр энергиясын бірыңғай сатып алушыға электр энергиясын жеткізу схемасының өзгеруіне байланысты энергия беруші ұйым (желілеріне жаңартылатын энергия көздерін пайдаланатын энергия өндіруші ұйым қосылған) және (немесе) жүйелік оператор бұрын берген техникалық шарттарды қайта келіссе.
Қазақстан Республикасының жаңартылатын энергия көздерін қолдау және дамыту туралы заңнамасына сәйкес жасалған электр энергиясын сатып 
алу-сатудың ұзақ мерзімді шарттары шеңберінде бірыңғай сатып алушыға электр энергиясын өткізуді жүзеге асыратын жаңартылатын энергия көздерін пайдаланатын энергия өндіруші ұйымдардың кері ауысу мүмкіндігінсіз жасыл энергияның тікелей тұтынушыларына электр энергиясын өткізуге көшуге құқылы емес.»;
2-тармақ мынадай редакцияда жазылсын:
«2. Электр энергиясын бірыңғай сатып алушы уәкілетті орган белгілеген тәртіпке сәйкес шартты тұтынушылар, гибридті топтар әкімшілері мен электр энергиясын бірыңғай сатып алушымен электр энергиясын сатып алу-сату шартын жасасқан жүйелік оператор қалыптастыратын электр энергиясының көтерме сауда нарығы субъектілерінің тізбесіне енгізілген электр энергиясының көтерме сауда нарығы субъектілері арасында жаңартылатын энергия көздерін пайдалануды қолдауға жұмсалатын шығындарды (бұдан әрі – жалпы шығындар) бөледі.
Шартты тұтынушылар мен гибридті топтар әкімшісіне тиесілі жаңартылатын энергия көздерін пайдалануды қолдауға жұмсалатын шығындар (бұдан әрі – шартты тұтынушылардың және гибридты топтар әкімшілерінің шығындары) республиканың жоспарлы тұтынуының жалпы көлеміндегі олардың электр энергиясын жоспарлы тұтынуының тиісті үлесі ретінде айқындалады.
Жүйелік оператор қалыптастыратын электр энергиясының көтерме сауда нарығы субъектілерінің тізбесіне енгізілген электр энергиясының көтерме сауда нарығы субъектілеріне тиесілі, жалпы шығындар мен шартты тұтынушылардың және гибридті топтар әкімшілерінің шығындарының айырмасы ретінде айқындалатын жаңартылатын энергия көздерін пайдалануды қолдауға жұмсалатын шығындар олардың арасында электр энергиясын бірыңғай сатып алушыдан электр энергиясын жоспарлы сатып алу үлесіне барабар бөлінеді.
Бұл ретте осы баптың 2-1 және 2-2-тармақтарында көзделген жағдайларды қоспағанда, электр энергиясын бірыңғай сатып алушы жаңартылатын энергия көздерін пайдалануды қолдауға жұмсалатын шығындарды басым тұтынушыға бөлмейді.»;
14) 10-баптың 4-тармағы мынадай редакцияда жазылсын:
«4. Қазақстан Республикасы бірыңғай электр энергетикасы жүйесінің электр желілеріне электр энергиясын беру-тұтынудың тәуліктік диспетчерлік кестелерін қалыптастыру кезінде жаңартылатын энергия көздерін пайдалану объектілерінен электр энергиясын беру оларға басым тәртіппен қосылады.
Бұл басымдық қуат нарығына қатысатын жаңартылатын энергия көздері объектілеріне, сондай-ақ Қазақстан Республикасының жаңартылатын энергия көздерін қолдау және дамыту туралы заңнамасына сәйкес жасалған электр энергиясын сатып алу-сатудың ұзақ мерзімді шарттары шеңберінде электр энергиясын бірыңғай сатып алушыға электр энергиясын өткізуді жүзеге асырмайтын жаңартылатын энергия көздері объектілеріне, сондай-ақ осы Заңның 9-бабының 1-1-тармағына сәйкес бірыңғай сатып алушыға өндірілетін электр энергиясын өткізуге көшуді жүзеге асырған жаңартылатын энергия көздерін пайдаланатын энергия өндіруші ұйымдарға қолданылмайды.»;
4. «Жылу энергетикасы туралы» Қазақстан Республикасының Заңына:
44-бап мынадай мазмұндағы 10-1) тармақшамен толықтырылсын:
«10-1) Қазақстан Республикасының Кәсіпкерлік кодексіне сәйкес инвестициялық преференциялар беру (салықтық жеңілдіктер);».
2-бап. Осы Заң алғашқы ресми жарияланған күнінен кейін күнтізбелік алпыс күн өткен соң қолданысқа енгізіледі.


Қазақстан Республикасының                                                      
        Президенті

